
Република Македонија

ВЛАДА НА РЕПУБЛИКА МАКЕДОНИЈА

бр. _________
 од _________

Скопје

 До Претседателот на Собранието 

на Република Македонија

Врз основа на член 91 алинеја 2 од Уставот на Република Македонија, членовите 132, 137 и 170 алинеја 1 од Деловникот на Собранието на Република Македонија, Владата на Република Македонија Ви поднесува Предлог на Закон за гаранција на Република Македонија на обврските по Договорот за заем за финансирање на Проектот за рехабилитација на магистралните и регионалните патишта, кој ќе се склучи меѓу Меѓународната банка за обнова и развој-Светската банка  и ЈП за државни патишта, по скратена постапка што го утврди на седница ______________________________________.
За претставници на Владата на Република Македонија во Собранието се определени,    м-р Зоран Ставрески, заменик претседател на Влада и министер за финансии и г-дин Ардиан Џеладини, заменик министер за финансии, а за повереници Наташа Стојмановска, државен секретар, Сузана Пенева, државен советник, и Дејан Николовски, раководител на Сектор за меѓународни финансиски односи и управување со јавен долг во Министерството за финансии.


ПРЕТСЕДАТЕЛ НА ВЛАДАТА НА РЕПУБЛИКА МАКЕДОНИЈА


м-р Никола Груевски

ВОВЕД:

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ:
Реализацијата на Проектот за рехабилитација на магистралните и регионалните патишта во износ од 52 милиони евра го сочинуваат следните делови: 
Дел 1:
Градежни работи на патишта

Со оваа компонента ќе се изврши рехабилитација на најмалку 112 км магистрални и регионални патни делници кои ќе ги предлага ЈП за државни патишта и ќе се санираат црните точки во избрани области. Исто така ќе се изврши и поправка на свлечишта на земјиште во избрани области. 
Во првата година од имплементација на проектот ќе се рехабилитираат три патишта и тоа: Битола-Макази, Ресен-Буково и Бошков мост - Дебар. Патишта кои ќе се финансираат во периодот од втората до петтата година од спроведувањето на проектот ќе бидат избрани врз основа на критериуми за квалификација на патиштата кои се договорени со Светската банка по предлог на ЈП за државни патишта. Патните делници треба да ги исполнат минималните критериуми за квалификација вклучувајќи ги и минималната економска стапка на поврат, еколошкото и социјалното влијание, регионалното значење и поврзување на населението. 
Дел 2.  Институционално зајакнување и управување со проектот

Оваа компонента е наменета за јакнење на капацитетите на ЈП за државни патишта  и тоа  преку:

- Обезбедување техничка помош и спроведување годишни финансиски ревизии на проектот.

- Спроведување активности за безбедност на патиштата, меѓу другото вклучувајќи: развој на програма за безбедност на патиштата на национално ниво, вклучувајќи и утврдување на црните точки и нивно подобрување; подготвување насоки и упатства за ревизија на безбедноста на патиштата; обука и спроведување на истражување на магистралната и регионалната патна мрежа.

- Обезбедување опрема и спроведување активности за прибирање податоци за мрежата за истражување на условите на патиштата и прибирање податоци за сообраќајот за три години и обезбедување техничка помош за подготовка на Стратешка програма за периодично одржување и за рехабилитација.

- Обезбедување техничка помош за подготовка на потенцијални идни инвестиции во патниот сектор, вклучувајќи: подготовка на упатства за најдобри практики; спроведување обука на вработените на ЈП за државни патишта; спроведување економска оценка на инвестициите во патиштата, ревизии на безбедноста на патиштата и мерки за отпорност на климатските услови; преглед на постојните практики и стандарди за одржување и давање препораки за подобрување и активности за следење, како и среднорочни анкети за оценка на влијанието.

Преговорите со претставниците на Меѓународната банка за обнова и развој - Светската банка за склучување на Договорот за заем и Договор за гаранција за Проектот за рехабилитација на магистралните и регионалните патишта успешно завршија на 14-ти јули 2014 година. 
По усвојувањето на Законот за гаранција од страна на Собранието на Република Македонија и неговото објавување во Сл. Весник на Република Македонија, предвидено е склучување на:

· Договор за гаранција за финансирање на Проектот за рехабилитација на магистралните и регионалните патишта, кој ќе се склучи меѓу Република Македонија претставувана од Министерството за финансии и Меѓународната банка за обнова и развој-Светската банка, и 

· Договор за заем за финансирање на Проектот за рехабилитација на магистралните и регионалните патишта, кој ќе се склучи меѓу ЈП за државни патишта и Меѓународната банка за обнова и развој-Светската банка.

· Договор за регулирање на меѓусебните права и обврски меѓу Министерството за финансии и ЈП за државни патишта. 

Согласно став 4, член 22 од Законот за јавен долг ("Службен весник на РМ бр. 62/05, 88/08 и 35/2011), во име на Република Македонија, Министерот за финансии потпишува договор за издавање на гаранција кон странски заемодавач, како и договор за обезбедување на државна гаранција со субјектот во чие име е издадена, по претходно донесен закон за гаранција. 

Оттука, Владата на Република Македонија изготви Предлог на Закон за гаранција на Република Македонија на обврските по Договорот за заем за финансирање на Проектот за рехабилитација на магистралните и регионалните патишта, кој ќе се склучи меѓу Меѓународната банка за обнова и развој-Светската банка  и ЈП за државни патишта, по скратена постапка кој го доставува до Собранието на Република Македонија за усвојување.
II. ЦЕЛИ, НАЧЕЛА И ОСНОВНИ РЕШЕНИЈА:
Со реализацијата на овој проект ќе се подобри поврзаноста на избрани магистрални и регионални патишта со Коридорот X и Коридорот VIII, како и ќе се подобри капацитетот на ЈП за државни патишта во однос на безбедноста на патиштата.
Основно начело врз основа на кое се заснова овој Предлог на Закон е обезбедување на финансиски средства за да се овозможи реализација на Проектот за рехабилитација на магистралните и регионалните патишта.
Оттука, ЈП за државни патишта и Светската банка ќе склучат Договор за заем, додека Република Македонија и Светската банка ќе склучат Договор за гаранција наменет за реализација на Проектот за рехабилитација на магистралните и регионалните патишта во износ од  52 милиони евра.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ФИНАНСИСКИ СРЕДСТВА:

ЈП за државни патишта ќе се задолжи со заем во износ од 52 милиони евра за Проектот за рехабилитација на магистралните и регионалните патишта. Светската банка одобрувањето на заемот го условува со давање на гаранција од страна на Република Македонија. Република Македонија го гарантира намирувањето на обврските и исполнувањето на одредбите од Договорот за заем, кој ќе се склучи меѓу Светска банка и ЈП за државни патишта за Проектот за рехабилитација на магистралните и регионалните патишта во износ од 52 милиони евра, во рокови и услови предвидени во Договорот за заем, доколку ЈП за државни патишта не ги исполнува и сервисира обврските од Договорот за заем. 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ: 

Финансиските средства потребни за спроведување на овој закон се образложени во Дел 3 на овој Предлог закон и во Образецот за проценка на фискалните импликации даден во прилог на овој материјал.

V. СКРАТЕНА ПОСТАПКА ЗА ДОНЕСУВАЊЕ НА ЗАКОН ЗА ГАРАНЦИЈА НА РЕПУБЛИКА МАКЕДОНИЈА НА ОБВРСКИТЕ ПО ДОГОВОРОТ ЗА ЗАЕМ ЗА ПРОЕКТОТ ЗА РЕХАБИЛИТАЦИЈА НА МАГИСТРАЛНИТЕ И РЕГИОНАЛНИТЕ ПАТИШТА
Со оглед на тоа што се исполнети случаите утврдени во член 170 алинеја 1 од Деловникот на Собранието на Република Македонија, односно не е во прашање донесување на сложен и обемен закон, се предлага Законот за гаранција на Република Македонија на обврските по Договорот за заем за финансирање на Проектот за рехабилитација на магистралните и регионалните патишта, кој ќе се склучи меѓу Меѓународната банка за обнова и развој-Светската банка и ЈП за државни патишта да се донесе по скратена постапка.  
Предлог на Закон 

за гаранција на Република Македонија на обврските по Договорот за заем за финансирање на Проектот за рехабилитација на магистралните и регионалните патишта, кој ќе се склучи меѓу Меѓународната банка за обнова и развој-Светската банка  и ЈП за државни патишта
Член 1
Република Македонија го гарантира намирувањето на обврските и исполнувањето на одредбите од Договорот за заем за финансирање на Проектот за рехабилитација на магистралните и регионалните патишта кој ќе се склучи меѓу Меѓународната банка за обнова и развој-Светската банка и ЈП за државни патишта во износ од 52.000.000 ЕВРА, во рокови и услови предвидени во Договорот за заем, доколку ЈП за државни патишта не ги исполнува и сервисира обврските од Договорот за заем. 

Член 2

Условите и начинот на користење на заемот од член 1 од овој закон се утврдуваат со Договор за заем, кој ќе се склучи меѓу Меѓународната банка за обнова и развој-Светската банка и ЈП за државни патишта за финансирање на Проектот за рехабилитација на магистралните и регионалните патишта.

Член 3

Сите обврски кои произлегуваат од Договорот за заем од член 1 на овој закон, како и сервисирањето на заемот ќе го врши ЈП за државни патишта од приходите кои ги остварува, во рокови и услови утврдени во Договорот за заем.
Член 4

Рокот за отплата на заемот од член 1 од овој закон е 23 години, со вклучен грејс период од 6 години. 

Каматната стапка е шестмесечен ЕУРИБОР плус варијабилен распон.

На денот на повлекувањето на средствата од заемот, ЈП за државни патишта ќе и плати на Меѓународната банка за обнова и развој - Светската банка еднократна провизија во износ од 0,25 % од износот на заемот. 

Заемот ќе се отплаќа на 34 полугодишни рати, на секој 15-ти октомври и 15-ти април во годината. 
Член 5

За регулирање на меѓусебните права и обврски кои произлегуваат од Договорот за заем и Договорот за гаранција Министерството за финансии и ЈП за државни патишта ќе склучат посебен договор. 

Член 6

Овој закон влегува во сила со денот на објавувањето во "Службен весник на Република Македонија".

ОБРАЗЛОЖЕНИЕ НА ПРЕДЛОГ – ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ:
Реализацијата на Проектот за рехабилитација на магистралните и регионалните патишта во износ од 52 милиони евра го сочинуваат следните делови: 
Дел 1:
Градежни работи на патишта

Дел 2.  Институционално зајакнување и управување со проектот

Преговорите со претставниците на Меѓународната банка за обнова и развој - Светската банка за склучување на Договорот за заем и Договор за гаранција за Проектот за рехабилитација на магистралните и регионалните патишта успешно завршија на 14-ти јули 2014 година. 
По усвојувањето на Законот за гаранција од страна на Собранието на Република Македонија и неговото објавување во Сл. Весник на Република Македонија, предвидено е склучување на:

· Договор за гаранција за финансирање на Проектот за рехабилитација на магистралните и регионалните патишта, кој ќе се склучи меѓу Република Македонија претставувана од Министерството за финансии и Меѓународната банка за обнова и развој-Светската банка, и 

· Договор за заем за финансирање на Проектот за рехабилитација на магистралните и регионалните патишта, кој ќе се склучи меѓу ЈП за државни патишта и Меѓународната банка за обнова и развој-Светската банка.

· Договор за регулирање на меѓусебните права и обврски меѓу Министерството за финансии и ЈП за државни патишта. 

Согласно став 4, член 22 од Законот за јавен долг ("Службен весник на РМ бр. 62/05, 88/08 и 35/2011), во име на Република Македонија, Министерот за финансии потпишува договор за издавање на гаранција кон странски заемодавач, како и договор за обезбедување на државна гаранција со субјектот во чие име е издадена, по претходно донесен закон за гаранција. 

Оттука, Владата на Република Македонија изготви Предлог на Закон за гаранција на Република Македонија на обврските по Договорот за заем за финансирање на Проектот за рехабилитација на магистралните и регионалните патишта, кој ќе се склучи меѓу Меѓународната банка за обнова и развој-Светската банка  и ЈП за државни патишта, по скратена постапка кој го доставува до Собранието на Република Македонија за усвојување.
Поради итноста на потребата за склучување на Договорот за заем и Договорот за гаранција со цел обезбедување на средства и отпочнувањето на Проектот, овој закон треба да влезе во сила со денот на објавувањето во "Службен весник на Република Македонија". 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ:

Предложените одредби претставуваат генерален опис на финансиските услови под кои ќе биде склучен Договорот за заем. 
III. ПРИДОБИВКИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА:
Со реализацијата на овој проект ќе се подобри поврзаноста на избрани магистрални и регионални патишта со Коридорот X и Коридорот VIII, како и ќе се подобри капацитетот на ЈП за државни патишта во однос на безбедноста на патиштата.
ЈП за државни патишта ќе се задолжи со заем во износ од 52 милиони евра за Проектот за рехабилитација на магистралните и регионалните патишта. 
Со овој Закон, Република Македонија го гарантира намирувањето на обврските и исполнувањето на одредбите од Договорот за заем, кој ќе се склучи меѓу Светска банка и ЈП за државни патишта за Проектот за рехабилитација на магистралните и регионалните патишта во износ од 52 милиони евра, во рокови и услови предвидени во Договорот за заем, доколку ЈП за државни патишта не ги исполнува и сервисира обврските од Договорот за заем. 
Сервисирањето на заемот ќе го врши ЈП за државни патишта од приходите кои ги остварува, во рокови и услови утврдени во Договорот за заем.

За регулирање на меѓусебните права и обврски, кои произлегуваат од Договорот за заем и Договорот за гаранција, Република Македонија претставувана од Министерството за финансии и ЈП за државни патишта ќе склучат посебен договор. 

Услови за ефективност на заемот, односно стапување во сила на Договорот за заем се:
(а) Оперативниот прирачник за проектот да е усвоен од страна на ЈП за државни патишта на начин прифатлив за Светска банка.
(б) Да се ангажираат квалификувани и искусни службеници за набавки и финансиско управување, кои ќе работат со полно работно време во тимот за управување со проектот, на начин прифатлив за Светска банка.
(в) Системот за планирање на ресурсите на ЈП за државни патишта да е во функција.

Рокот за стапување во сила на Договорот за заем е деведесет (90) дена од денот на потпишувањето на Договорот за заем.

